
La renaschientscha litterara (1850-1950) — Surselva, part 2

Maurus Carnot

* 26 da schaner 1865 (Johann Rudolf) a
Samignun, T 2 da schaner 1935 a Glion,
catolic, da Samignun. Figl da Vincenz e
da Paulina nata Jenal, da Samignun.
Gimnasi a Sviz, studi da teologia e filoso-
fia a Puntina a partir dal 1882. Entra en
la claustra da Mustér 1885, ordina pader
OSB 1888. Predicatur popular apprezia.
Magister da grec, latin, tudestg ed istor-
gia a la scola claustrala, nua ch’el ha em-
prendi rumantsch. Carnot ha scrit tocs
da teater e gieus festivs en tudestg e ru-
mantsch per scolas e truppas d’amaturs
(«Armas e larmas en la Cadi», 1899;
«Clau Maissen», 1911; «La Ligia gri-
scha», 1924) sco era raquints («Saung
grischun», 1901), romans istorics («La
historia dil Gieri Genatsch», 1929), poe-
sias, tractats ed artitgels da gasetta. En il
cumbat da la Surselva per cudeschs da
scola catolic ha ses «Sigisbert en Rezia»
(1899) remplazza il «<Robinson» conside-
ra sco pajaun. Confundatur (1900) e re-
dactur (1900-23) dala revista catolica «Il
Pelegrin». Naschi en in Samignun da
quel temp gia germanisa, ha Carnot
cumbatti instancablamain per la lingua
rumantscha ch’el considerava sco sia lin-
gua materna persa. Ami da Josef Beck.
Aderent da la monarchia habsburgaisa,
sco tal ami persunal da 'imperatur Carl
I (Carl IV sco retg d’Ungaria), exilia cun
sia famiglia en Svizra (tranter auter a
Mustér) il 1919-21, e defensur da quel
en sias scrittiras «<Hammerschlidge an Tiir
und Turm bei Kaiser Karls von Oester-
reich Gang zum Grabe» (1922) e «Griin
im Tirol» (1922). Undra cun il Curtin
d’onur da la Lia Grischa a Trun.

Lucia Walther

Alfons Tuor
* 17 da schaner 1871 a Rabius, T 19 da
mars 1904 a Rabius, catolic, da Sumvitg.
Figl da Gion Antoni, substitut guverna-
tiv, e da Maria Antonia nata Contrin.
Nubil. Studi da litteratura a Turitg, Paris
e Friburg (senza conclusiun). Scolast,
tranter auter a Stifa/ZH ed a Winslow
(Buckinghamshire/Engalterra). Tuor ha
suffri gia baud da dolurs cronicas ed ha
stul sa suttametter a pliras operaziuns
dals chaluns che n’han dentant betg pur-
ta grond levgiament. En ils onns 1891—
1901 én cumparidas set collecziuns da
poesias scrittas da Tuor en rumantsch
(tranter auter «Poesias Sursilvanas»,
1898; «Magnificat II», 1900). En la me-
dema perioda ha Tuor publitga plirs dra-
mas istorics (tranter auter «Ils Franzos a
Sumvitgy, 1896) e cumedias (sociocriti-
cas) tenor Moliére (per exempel «Il ran-
ver, 1895) chleran fitg populars a ses
temp. Sias ulteriuras publicaziuns cum-
piglian lavurs scientificas (tranter auter
«Il romontsch della Lumnezia», 1903;
«Fabiola en romontsch», 1903) e transla-
ziuns. Sia malsogna ha fatg dad el in poet
da la suffrientscha, encreschadetgna e re-

signaziun. Bleras da sias poesias ¢n ve-
gnidas messas en musica, tranter auter
«Allas steilas» (Duri Sialm; Tumasch
Dolf), «Egl jester» (Giusep Maissen),
«Agl emigrant» (Conrad Bertogg; Gion
Antoni Derungs) ed «A Tgalavaina»
(Georgius Schmid von Griineck; Hans
Erni). Renzo Caduff

Flurin Camathias

* 6 da mars 1871 a Lags, T 3 da favrer
1946 a Lags, catolic, da Lags. Figl da Jo-
hann Christian e da Maria Anna nata Ar-
pagaus, da Lags. Gimnasi a Mustér e Fri-
burg, studi da teologia a Cuira. Plevon a
Breil 1896-1917, Andiast 1917-34 e Si-
at 1934—46. Poet e translatur en sursil-
van, influenza dal romanticissem tudestg
e dal classicissem neolatin. Autur d’in
epos istorisant en rimas («IIs Retoro-
mans», 1900), d’ina vita da sontg («La
flur de Ramuosch», 1909), d’ina collec-
ziun da legendas e paraulas «medievalas»,
versifitgadas ed integradas en in raquint
(«Historias dil Munt Sogn Gieri», 1916)
e d’in gieu festiv istoric («La Ligia Gri-
scha», 1924). Camathias ha scrit ultra da
quai numerusas poesias, da las qualas ina
tschientina ¢n vegnidas intunadas ora-
vant tut da Hans Erni e da Duri Sialm,
singulas tranter auter da Gion Giusep
Derungs (* 1932). El ha era translata
poesias liricas, cun preferenza d’auturs
catalans e provenzals. Undra cun il Cur-
tin d’onur da la Lia Grischa a Trun.

Cla Riatsch

Gion Cadieli
* 26 da schaner 1876 a Sagogn, T prim
da november 1952 a Sagogn, catolic, da
Sagogn. Figl da Gion Dumeni, scolast,

Guglielm Gadola
(1902-1961).

Pader Maurus Carnot.
(1865-1935).

e da Maria Josefina nata Cavelti, da Sa-
gogn. Gimnasi a Mustér ¢ Nossadun-
naun. Studi da teologia a Cuira 1897-
1901 e studi da filosofia a Friburg 1901—
02. Magister gimnasial a Sviz 1902-07.
Plevon a Vrin (fin il 1918), alura a Trun
(fin il 1942) ed a Sevgein (fin il 1950).
Decan dal chapitel sursilvan 1948-52.
Autur da lirica da tempra satirica («Lex-
posiziuny), sentimentala («La lavinay,
«Unviern») ed umoristica («La pugnie-
ra», «La parlera»). Numerusas da sias
poesias én vegnidas intunadas, tranter
auter da Hans Erni, Duri Sialm e Gion
Antoni Derungs. Translatur d’insa-
quants dramas istorics tudestgs. Undra
cun il Curtin d’onur da la Lia Grischa a
Trun; tavla commemorativa a Sagogn.
Adolf Collenberg

Pieder Paul Cadonau
*28 damars 1891 a Vuorz, T 24 d’avust
1972 a Glion, refurma, da Vuorz. Figl
da Casper, magister, e da Margareta na-
ta Gabriel, da Vuorz. «o Anna Maria na-
ta Cadonau, da Vuorz. Studis a Basilea.
Plevon a Luven/Flond, Ardez/Ftan, Tu-
saun/Masagn e Trin. Confundatur dala
Renania 1922 ed emprim redactur (en-
semen cun Steafan Loringett) da «La
Casa Paterna» 1920-28. Autur da trac-
tats religius en sursilvan e ladin, da gieus
auditivs, monograﬁas istoricas e ra-
quints. Ovra principala: versiun sursil-
vana dal Nov Testament e dals «Psalms»
(1954), ensemen cun Hercli Bertogg.
Collavuratur dala «Reformierte Schwei-
zer Zeitung» 1922-38, organ dals
uschenumnads positivs/giuven-refur-
mads. Dr. teol. h.c. da I'Universitad da
Basilea 1955. Manfred Gross

Sep Mudest Nay
* 11 d’october 1892 a Danis (vischnan-
cada Breil), T 29 da fanadur 1945 a Da-
nis, catolic, da Breil. Figl da Mattias An-
toni, lainari, lavurer da guaud e pur, e
da Mariuschla Catrina nata Friberg, da
Breil. oo 1922 Hedwig nata Nay, figlia
da Giachen Michel Nay. Scola primara
a Danis e Trun. Seminari scolastic a
Cuira 1908-13. Magister primar a Zi-
gnau 1913-17 e Danis-Tavanasa 1917—
20, magister secundar a Camischolas
1920—44. Nay ¢ s’engascha fermamain
per il rumantsch en scola. Sco com-
member dal Cussegl grond 1931-37 ha
el inoltra il 1934 la moziun decisiva per
la renconuschientscha dal rumantsch
sco lingua naziunala. Autur da prosa e
lirica ch’el ha publitga en diversas peri-
odicas ed en cudeschs da scola cumpi-
lads dad el sez. Bleras da sias poesias ¢n
daventadas popularas en Surselva, intgi-
nas én vegnidas messas en musica (tran-
ter auter da Tumasch Dolf). Undra cun
il Curtin d’onur da la Lia Grischa a
Trun. Ursina Guldemond-Netzer

Gion Battesta Sialm
*26 d’october 1897 a Segnas (vischnanca
da Mustér), T 20 da december 1977 a
Cumpadials, catolic, da Mustér. Figl da
Giusep Maria, pur ed organist, e da Maria
Urschla nata Travers, da Pasqual. Frar da
Duri. Gimnasi a Mustér e Nossadun-
naun, studi da teologia a S. Gliezi/Cuira,
ordina spiritual il 1921. Chaplon a Cura-
glia 1922-28, plevon a Vella fin il 1942,
alura a Trun fin il 1952, chaplon a Sum-
vitg fin il 1963. Publicaziuns davart I'art
sacral (Vella, Medel). Autur da lirica («La
canzun dil signun»), prosa («Sur Valen-
tin», 1963) e dramatica. Premi dal Radio
Rumantsch 1970. Gion Deplazes

Carli Fry

* 4 da november 1897 a Mustér, T 29 da
november 1956 a Mustér, catolic, da
Mustér, burgais d’onur da Trun 1954.
Figl da Gion Battesta, scrinari, e da Ba-
silissa nata Deflorin, da Mustér. Gimna-
si a Mustér e Sviz, Seminari da spirituals
a Cuira, primizia 1921, alura chaplon a
Cavardiras/Mustér. Studi d’istorgia e lit-
teratura a Friburg 1927-29, dr. fil. cun
ina lavur davart Giovanni Antonio Vol-
pe. Da flaivla sanadad ¢ el sta benefiziat
al sanctuari da S. Maria da la Glisch sur
Trun il 1929-54. Autur da lirica («Sur la
seiv», 1938; «Striaunas», 1955) e prosa
rumantscha. Plinavant ha el translati ed
elavura prosa ladina («<Don Robur», da
Men Gaudenz), tudestga («Il casti da
Borodin/Die Ahnfrau» da Franz Grill-
parzer), taliana e franzosa («La matta dils
egls claus») sco era lirica («Ada», chan-
zuns dad E. Geibel/cumponidas da Du-
ri Sialm) ed ovras dramaticas. Pliras da
sias poesias &n vegnidas messas en musi-
ca, per exempel «Colma» (Duri Sialm).
Fundatur e redactur da la «Tribuna ro-
montscha» (1930-53), 23 onns redactur
dal «Pelegriny. Sco schurnalist («Gasetta
Romontscha»), scriptur e publicist
scientific ha Fry giuga durant 30 onns
ina rolla impurtanta en la furmaziun da
opiniun politica e religiusa da la part
catolic dal Grischun. El ha simpatisa cun
il reschim autoritar da Mussolini. Il
1949 ha el obtegni il dr. teol. h.c. da
I'Universitad da Friburg per sia transla-
ziun dal Nov Testament. Undra en il
Curtin d’honur da la Lia Grischa a Trun.

Adolf Collenberg

Gian Fontana
* 16 da november 1897 a Fidaz (vi-
schnanca da Flem), T 30 da november
1935 a Fidaz, refurma, da Flem. Figl da
Joseph, pur, e da Margreta nata Capaul,
da Flem. oo Onna Maria nata Liischer,
da Riimlang/ZH. Scola primara (tu-
destga) a Flem. Fontana ha emprendi a
leger ed a scriver rumantsch al Semina-
ri scolastic a Cuira. Scolast primar a par-
tir dal 1917, alura scolast secundar a
Flem. Fontana ha scrit sias emprimas
ovras litteraras per tudestg, a partir dal
1921 (fundaziun da la Renania) mo pli
per rumantsch. Sco cumbattant per il
mantegniment dal rumantsch sa sentiva
el obliga da metter a disposiziun lectura
per il pievel e per la scola. Perquai ¢ el
s'engaschd sco collavuratur e redactur
dal «Calender per mintga gi» e dal «Dun
da Nadal». Per mancanza da contribu-
ziuns ha el stul savens emplenir quels
cun atgnas contribuziuns e translaziuns.
Da quai ¢ naschida in'ovra litterara
cumplessiva: sia lirica cumpiglia en tut
radund 800 poesias («Poesias», 1931)
che tractan oravant tut ils trais temas na-
tira, uman e Dieu. Passa 80 da quellas
én messas en musica. Da sias 10 ovras
dramaticas én d’impurtanza oravant tut
quellas per uffants («Primaverassil prau,
cun musica da Tumasch Dolf). A la pro-
sa narrativa appartegnan las novellas
«Sidonia Caplazi» (1931) ed «Il presi-
dent da Valdei» (1932) sco era dunsai-
nas da raquints. Ses raquints stattan en
la successiun dals gronds novellists dal
19avel tschientaner, per exempel da
Gion Antoni Biihler. En la lirica & Fon-
tana sti in mussavia per la proxima ge-

neraziun dad auturas ed auturs ru-
mantschs. El ha banduna la poesia eroi-
ca e patetica sursilvana tradiziunala en
favur da la poesia da tempra persunala e
spontana. Undra cun il Curtin d’onur
da la Lia Grischa a Trun.  Lucia Walther

Guglielm Gadola
* 6 da november 1902 a Mustér, T 12 da
fanadur 1961 a Cuira, catolic, da
Schlans. Figl da Wilhelm Joseph (num-
na Guglielm pign), scrinari, e da Ludi-
vina nata Decurtins, da Tujetsch. I tat
eraimmigra da Clavenna. o Yvonne na-
ta Mauron, da Friburg. Gimnasi a Mu-
stér ed Engelberg/OW. Studi d’istorgia
e da romanistica a Friburg e Turitg, dr.
fil. 1930 («Geschichte der ritoromani-
schen Literatur des 17. Jahrhunderts»;
ediziun rumantscha: «Historia litterara
dil sentiment religius en Surselva de
messa»). Professer distorgia e da franzos
a la Scola chantunala a Cuira 1930-61.
Autur d’ina quarantina novellas e ra-
quints («Ina fiera de Ligiaun», 1930;
«Brulf», 1941), da diesch biografias e da
passa 50 tractats istorics, folcloristics e
litterars, per exempel «Historia della
schurnalistica sursilvana, 1836-1928»
(1928), «Historia dil teater romontsch»
(3 toms, 1930) e da «Las marletgas da
Paul Luziet» (1956, cun illustraziuns
dad Alois Carigiet). Confundatur
(1927) e redactur dal «Glogn» 1929-53
(ses organ da publicaziun principal), re-
dactur da I'Ischi» 1945-61. La contri-
buziun da Gadola a I'enconuschien-
tscha da la societad purila e da la cultu-
ra politica, spiertala e religiusa da la Sur-
selva ¢ senza paregl. Ses raquints trade-
schan ina fantasia inexauribla ed in
grond gust e dun per 'umur. Undrd en
il Curtin d’onur da la Lia Grischa a
Trun. Gion Deplazes

Lovra cumpletta da Gian Fontana é cumpa-
rida il 1971 en trais toms.

Benedetg Caminada
* 8 da mars 1905 a Pardomat (vischnan-
ca da Sumvitg), T 18 da matg 1974 a
Glion, catolic, da Vrin. Figl da Gion Ale-
xi, pur, e da Josefa Cristina nata Genelin,
da Mustér. o Maria Brida nata Truaisch,
da Medel/Lucmagn. Chalger e cumiss
(viagiatur). Guardiapestga a Trun 1946~
65. Autodidact en litteratura, autur ed
oravant tut translatur da tocs da teater
(passa 60 cumedias popularas e dramas).
Si’ovra cumpiglia era poesias, paraulas e
raquints, cumparids en «l Pelegrin»,

«Nies Tschespev> ed «Igl Ischi».
Gion Deplazes

